
	№ 01/34-3/7983-2023

	«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության որոշման նախագծի վերաբերյալ, որով առաջարկվում է ՀՀ 2023 թվականի պետական բյուջեով նախատեսված «1192 Կրթության որակի ապահովում» ծրագրի «11010 Ատեստավորման նոր համակարգի ներդրում՛ ուղղված ուսուցիչների որակի բարձրացմանը» միջոցառման գծով տնտեսված գումարներից 15.0 մլն դրամը վերաբաշխել նույն ծրագրի «11024 Պետական հանրակրթական ուսումնական հաստատության տնօրենի հավակնորդների զարգացման ծրագրերի փորձաքննության իրականացում» նոր միջոցառմանը վերաբաշխում, իր իրավասությունների շրջանակներում, Նախագիծը ներկայացվել է ՀՀ կառավարության 2023թ. փետրվարի 9-ի՝ «Պետական հանրակրթական ուսումնական հաստատության տնօրենի պաշտոնի թափուր տեղի մրցույթի հայտարարման, անցկացման, մասնագիտական հանձնաժողովի ձևավորման, գործունեության և տնօրենի նշանակման կարգը հաստատելու մասին» N 181-Ն որոշման (այսուհետ՝ Որոշում) համաձայն՝ ըստ որի տնօրենի պաշտոնի թափուր տեղի համար հավակնորդ անձը ներկայացնում է տվյալ հաստատության զարգացման իր ծրագիրը, որի փորձաքննությունն իրականացվում է ուղղակի կամ մրցութային դրամաշնորհի արդյունքում ընտրված կազմակերպության կողմից:
Նախագծի ընդունմանը դեմ ենք, հաշվի առնելով, որ մինչ Որոշման՝ որպես նախագիծ, շրջանառման փուլում վերջինիս հիմնավորման համաձայն նախագծի ընդունումը չէր հանգեցնելու պետական բյուջեի  ծախսերի ավելացման: Ավելին՝ փորձաքննության անցկացման նպատակով ՀՀ 2023թ.պետական բյուջեով համապատասխան միջոցներ նախատեսված չեն: 
Վերոգրյալը նկատի ունենալով, առաջարկում ենք 1192 ծրագրի 11010 միջոցառման գծով տնտեսված 15.0 մլն դրամը վերադարձնել ՀՀ կառավարության պահուստային ֆոնդ՝ զերծ մնալով նոր ծախսերի և պարտավորությունների ստանձնումից։
	Չի ընդունվում, քանի որ 
ՀՀ կառավարության 2023 թվականի փետրվարի 9-ի՝ «Պետական հանրակրթական ուսումնական հաստատության տնօրենի պաշտոնի թափուր տեղի մրցույթի հայտարարման, անցկացման, մասնագիտական հանձնաժողովի ձևավորման, գործունեության և տնօրենի նշանակման կարգը հաստատելու մասին» N 181-Ն որոշմամբ հաստատված կարգի 28-րդ կետի համաձայն՝ փորձաքննությունն իրականացվում է ուղղակի կամ մրցութային դրամաշնորհի արդյունքում ընտրված կազմակերպության կողմից: Հիմք ընդունելով ՀՀ կրթության, գիտության, մշակույթի և սպորտի նախարարի 2023 թվականի   մարտի 30-ի N 442-Ա/2 հրամանը՝ «Պետական հանրակրթական ուսումնական հաստատության  տնօրենի պաշտոնի թափուր տեղի մրցույթի հավակնորդի զարգացման ծրագրի  փորձաքննությունն իրականացնելու համար» հայտարարված դրամաշնորհի հատկացման մրցույթի արդյունքները՝  ՀՀ կրթության, գիտության, մշակույթի և սպորտի նախարարի 2023 թվականի մարտի 2-ի  N 327-Ա/2 հրամանով ստեղծված մրցույթի հանձնաժողովի 2023 թվականի մարտի  23-ի  N 3 նիստի արձանագրություն, ինչպես նաև ՀՀ կառավարության 2021 թվականի հունվարի 27-ի N 97 որոշման 3-րդ կետի 2-րդ ենթակետը՝ անհրաժեշտություն է առաջացել հաղթող ճանաչված կազմակերպություններին պետական բյուջեից տրամադրել ֆինանսավորում՝ գործընթացի կատարումը պատշաճ ապահովելու համար:




